
elbagai inisiatif dilakukan Kongres
Kesatuan Pekerja-pekerja Di Dalam
Perkhidmatan Awam (CUEPACS)
dalam membantu ahli-ahli kesatuan
di bawahnya terutamanya dalam memberi
pelbagai pendedahan mengenai modal insan
yang cemerlang dalam organisasi.

Terdahulu, CUEPACS telah mengadakan
Kursus Kepimpinan Muda CUEPACS 2024
yang telah berlangsung di Bukit Merah Lake
Town Resort pada 26 hingga 28 Julai 2024

lalu melibatkan 115 orang peserta terdiri
daripada ahli kesatuan gabungan di bawah
CUEPACS. MITASA diwakili oleh Exco Sukan,
Dr Mohamad Firdaus Ahmad.

Kursus berkenaan telah memperkenalkan
beberapa modul iaitu modul pembangunan
insan kecemerlangan organisasi, pemerkasaan
jati diri dalam organisasi, kepentingan kerja
berkumpulan, pengendalian stres di dalam
organisasi dan komunikasi berkesan dalam
organisasi.

Program berkenaan juga membawa keterlibatan
peserta dalam kumpulan dan banyak aktiviti
yang dijalankan memerlukan kerjasama
daripada semua ahli

kumpulan, sekaligus membantu mendidik
diri peserta untuk hidup bersama dalam
masyarakat pelbagai kaum.

Bukan itu sahaja, turut dikongsikan juga
mengenai kemahiran pengurusan, kepimpinan
dalam pengurusan, sikap positif dan kawalan
emosi, permasalahan dalam kerja berkumpulan,
metodologi tangani stres, arah dan sasaran
komunikasi serta kesan komunikasi dalam
masyarakat.

Apa yang dibawa dalam modul-modul berkenaan
mungkin tidak boleh dipelajari di luar namun
sepanjang program berlangsung, semua peserta
masing-masing berusaha bersungguh-sungguh
untuk menambah baik apa sahaja yang dirasakan
perlu, sama ada untuk diri sendiri mahupun
organisasi yang diwakili.

Kursus tersebut dimulakan dengan ucapan
daripada Timbalan Presiden II merangkap
Pengerusi Jawatankuasa 2P CUEPACS manakala
majlis penutup dilaksanakan oleh Presiden
CUEPACS, Dato’ Dr Haji Adnan Mat.

Dr Mohamad Firdaus Ahmad turut memenangi
beberapa pertandingan dan serta berjaya menjadi
Kumpulan Terbaik Keseluruhan kursus tersebut.

aitan akses terhadap MITASA, ahli-ahli boleh mengikuti kami
“di platform media sosml MITASA dengan mengimbas kod QR yang disediakan seperti
Tiktok, Facebook, Instagram dan Twitter. Bersama ini juga disertakan kod QR
untuk pendaftaran sebagai ahli dan borang aduan untuk ahli yang memerlukan.

